
Numri i lëndës: 2021:034407 

Datë: 27.04.2022 

Numri i dokumentit:     02960845 

P.nr.100/2021 

NË EMER TË POPULLIT 

 

GJYKATA THEMELORE NË PRIZREN-DEGA NË SUHAREKË, Gjyqtari Qemail Suka,  

me Sek. Juridike  Vjollca Bytyqi, ne lëndën penale  PP.II.nr.385-12/2021 të datës  24.02.2021, 

ndaj të pandehurit S. B. nga fsh. S. Komuna Suhareke, për shkak të dyshimit të bazuar se ka 

kryer veprën penale kanosja nga neni 181 par. 1 i Kodit Penal,  në prezencë të prokurorit te shtetit 

Elfete Purova dhe te  akuzuarit, në seancën  e shqyrtimit  fillestar,  të mbajtur me dt.27.04.2022  

mori,  publikisht  shpalli dhe të njëjtën datë 27.04.2022  përpiloi këtë:  

A K T GJ Y K I M 

I akuzuari  S. B.,  nga i ati B. e nëna V. e gjinisë M., i lindur më ......... në fsh. S. komuna 

Suharekë ku dhe tani jeton i martuar baba i tre fëmijëve, ka të kryer shkollën e mesme,  i gjendjes 

së mesme,  shqiptar shtetas i Republikës se Kosovës, i pa dënuar më parë,  me numër personal 

............, 

 

ESHTE  FAJTOR 

 

Sepse me datë 08.02.2021, rreth orës 15:50, në fshatin S., Komuna Suahrekë, saktësisht në lokalin 

“A.”, seriozisht e kanos personin tjeter me fjal-vepra apo gjeste se do te i shkaktoj ndonje te keqe 

me qellim te friksimit, të demtuarin M. S., ne ate menyre që deri sa i dëmtuari ishte duke punuar 

në lokalin e tij “A.”, aty hyn i akuzuari dhe fillojnë me bisedua rrethë dëmtimit të pronës, të cilin 

babai i të akuzuarit e kishte dëmtuar duke punuar me eskavator, kërkon nga i dëmtuari që mos 

ta dërgoj lëndën në gjykatë dhe më pas e kanos me fjalët “Nëse ma qon babën  në gjykatë mos 

më prit me ardhur prej Gjermanisë se ka me të zhduk” me ç’rast tek i dëmtuarit shkakton frikë, 

ankth dhe pasiguri.  

 

Me këto veprime ka kryer veprën penale kanosja nga neni 181 par. 1 i Kodit nr. 06/L-074 Penal 

të Kosovës. 

 

Andaj gjykata në kuptim të nenit 7, 17, 81, 82  KP-së dhe 498 të KPP-së, i  shqipton: 

   

Vërejtje Gjyqësore 
 

  Obligohet i akuzuari që në emër të taksës për kompensimin e viktimave të krimit të 

paguaj shumen prej 30 euro, si dhe  paushallin gjyqësor në shume prej 20 euro, te gjitha këto në 

afat prej 15 ditësh, pas plotfuqishmërisë se këtij aktgjykimi. 

Udhëzohet pala e dëmtuar M. S. nga fsh. S, komuna Suharekë,  që kërkesën pasurore-

juridike ta realizoj në kontest të rregullt civil.   

A r s y e t i m 

 PTH-e me aktakuzës PP.II.nr.385-12/2021 të datës  24.02.2021, ndaj të akuzuarit S, B, 

nga fsh. S, Komuna Suhareke, për shkak të dyshimit të bazuar se ka kryer veprën penale kanosja 

nga neni 181 par. 1 i Kodit Penal, të cilen gjatë seancës se shqyrtimit fillestare e  ka përfaqësuar 

prokurori i shtetit Elfete Purova,  e cila  ne tërësi ngel pranë te dhënave si ne aktakuzë  qe i 

akuzuari te shpallet fajtor dhe te dënohet sipas ligjit.     

             Gjykata ne shqyrtimin e sotëm  dhe me vet pranimin nga ana e te akuzuarit e ka vërtetuar 

këtë gjendje faktike si në dispozitiv të këtij aktgjykimi.                

             Këtë gjendje faktike gjykata e ka vërtetuar nga vet  pranimi i te akuzuarit  i cili ne 

shqyrtimin fillestare  e ka pranuar fajësinë. 

           Gjykata sipas detyrës zyrtare konform nenit 257 te KPP-së,  ne shkresat e lendes nuk ka 

gjetur ndonjë prove te pa pranueshme dhe po ashtu gjykata ka vërtetuar se i akuzuari, e  ka 

kuptuar natyrën dhe pasojat e pranimit te fajësisë, pranimi i fajësisë nga ana e të akuzuarit,  është 

bërë vullnetarisht ne shqyrtimin fillestare  pranimi është mbështetur ne faktet e çështjes qe 

përmban aktakuza,  te cilat gjinden ne shkresat e lendes si dhe  provat  materiale  te  paraqitura 

ndaj të akuzuarit nga ana e PTH-së në Prizren. 

Gjykata po ashtu ne tërësi ka ardhur ne përfundim se pranimi i fajësisë ne shqyrtimin 

fillestare nga ana e te akuzuarit,   është bërë ne pajtim me dispozitat e nenit 248 te KPP-së, nga 

se nuk ekziston ndonjë nga aresyet dhe kushtet për hudhjen e aktakuzës, apo pushimin e 

procedurës penale.  

Gjykata pati parasysh me këtë masë të shqiptuar, verejtjen gjyqesore që kryersit ti bëhet 

me dije se ka kryer një vepër penale për të cilën nëse ai serish kryen vepra të tilla, gjykata do ti 

shqiptoj sanksion më të rendë penal.           

            Me rastin e shqiptimit të vrejtjes gjyqësore, gjykata pati parasysh veqanërisht disa 

rrethana lehtësuese për sjelljen e tij në gjykatë,  si pranimin e fajësisë, pendimin e tij të sinqert, 

dhe zotimin se në të ardhmen nuk do të kryej vepra të tilla apo të ngjashme penale, dhe gjer me 

tani i akuzuari ka qenë i pa denuar,  dhe përmirësimi i raporteve me të dëmtuarin. 

        Vendimi mbi kërkesën pasurore-juridike gjykata e bazoi në kuptim të nenit 463 të KPP-së. 

Vendimin mbi shpenzimet gjyqësore gjykata e bazoi në kuptim të nenit 450 par.3 të KPP-së. 

Vendimi  me të cilin i akuzuari është i obliguar që të bëjnë kompensimin e viktimave të krimit 

është marr konform nenit 39 par.3 nën par.3.2 të Ligjit për kompensimin e viktimave të krimit. 

            Nga të cekurat më lartë u vendos si në dispozitiv të këtij aktgjykimi. 

  

                            GJYKATA THEMELORE NË  PRIZREN – DEGA NË SUHAREKË 

                                                                                                                 Gj y q t a r i 

                                              Qemail  Suka 

                                                                        

KESHILLE   JURIDIKE: Kundër këtij aktgjykimi pala e pakënaqur ka  të drejtë ankese në 

                                             afat prej 15 dite, nga dita e marrjes së të njëjtit, Gjykatës së Apelit  

                                         në Prishtine, përmes kësaj Gjykate.  


